
					এই পাতাটির মুদ্রণ সংশোধন করা প্রয়োজন। 
[সাইত্রিশ]
দাস জাতি
আমরা প্রসঙ্গানুরোধে বৈশ্য বণিশ্বিবরণ বর্ণন করিয়াছি। কায়স্থ জাতির অনুষঙ্গেই শ্রীহট্টের আর একটি প্রবল জাতির কথা উত্থাপন করিতে হয়; ইহারা শ্রীহট্টের জনবহুল দাস জাতি। দাস
জাতিকে পণ্ডিত মণ্ডলী শাস্ত্রোক্ত মাহিষ্য জাতি বলিয়া প্রমাণিত করায়, এ জিলার ঐ জাতীয় দুই চারিজন মাহিষ্য নাম গ্রহণ করিয়াছেন; কিন্তু অধিকাংশই প্রচলিত ‘দাস’ নামে থাকিতে চাহিয়াছেন।
মাহিষ্য শব্দের অর্থ যাহারা মহীকে বিদারণ করে অর্থাৎ কৃষি বৃত্তি অবলম্বনে জীবন যাত্রা নিৰ্ব্বাহ করে। পরশুরাম সংহিতায় লিখিত আছে যে, ক্ষত্রিয় হইতে বৈশ্য কন্যায় উৎপন্ন পুত্রই মাহিষ্য ৩৭ মেদিনীপুর, তমলুক প্রভৃতি স্থানের মাহিষ্যগণ খান্দাত নামে প্রসিদ্ধ। খাদাত শব্দের অর্থ খান্দা বা খড়গধারী। তাহারা যে বীরবংশীয়, তাহাদের গড়, নায়ক, বাহুবলীক্স, সামন্ত, রণসিংহ ইত্যাদি উপাধি দ্বারা তাহা বুঝা যায়। মাহিষ্য বিবৃতি পাঠে জানা যায় যে, তমলুক রাজবংশ মাহিষ্য জাতীয়। উড়িষ্যা ও মেদিনীপুরাদি অঞ্চলে ইহারা মাহিষ্য নামে; ফরিদপুরে পরাশরদাস আখ্যায় এবং ঢাকা প্রভৃতিতে হালিকদাস নামে প্রসিদ্ধ। ইহাদের মধ্যে রায়, মজুমদার, লস্কর, মল্লিক, বিশ্বাস প্রভৃতি উপাধি বিদ্যমান।
ভিন্ন স্থানবাসী মাহিষ্যগণসহ শ্রীহট্টের দাসজাতির সম্বন্ধ নাই। শ্রীহট্টের দাস জাতি সাহসী, সহিষ্ণু ও সৎ। পূৰ্ব্বে তাহারাও যুদ্ধজীবী জাতি ছিলেন ৩৮ শ্রীহট্ট জিলায় ইহাদের মধ্যে চৌধুরী, পুরকায়স্থ, তালুকদার, বিশ্বাস প্রভৃতি উপাধি; ও তদ্ব্যতীত সেনাপতি, হাজারা, লস্কর, তরফদার প্রভৃতি সামরিক উপাধি অনেকের কাছে। এই জাতির জমিদার তালুকদার চাকরিজীবী প্রভৃতি ব্যতীত অন্যান্য সকলেরই ব্যবসায় কষিকৰ্ম্ম ।
ইহাদের শ্রীহট্টাগমন
“দাসদিগের এদেশে আগমন সম্বন্ধে একটি প্রবাদ এই যে, মোসলমান রাজত্ব সময়ে নাগা, কুকি, খাসিয়া প্রভৃতি অসভ্য জাতিরা শ্রীহট্টবাসী হিন্দু ও মোসলমানদিগের উপর নানা প্রকার অত্যাচার করিত, তখন এদেশ মুর্শিদাবাদের নবাবের অধীন ছিল ৩৯ নবাব বন্যজাতিদিগের অত্যাচার নিবারণ, করিতে অক্ষম হইয়া রাঢ়দেশ হইতে দাসজাতীয় বহু সংখ্যক সৈনিক পুরুষ তন্নিবারণার্থে প্রেরণ করেন। সেই সৈন্যের অধ্যক্ষ সেনাপতি ও তন্নিমস্থ কর্মচারী লস্কর নামে অভিহিত হইয়াছিলেন। সামান্য দাসগণ সেনাশ্রণী ভুক্ত হইয়াছিল। যে যে স্থানে অসভ্য বৰ্ব্বর জাতিদিগের অত্যাচার অধিক, সেই সেই স্থানে সেনাপতি, আর যে সকল স্থানে অত্যাচার অপেক্ষাকৃত অল্প, সেই সকল স্থানে লস্কর নিযুক্ত হইয়াছিলেন। ঐ সেনাপতি ও লস্করেরা বন্যজাতিদিগের বিরুদ্ধে যুদ্ধকার্য্যে সাহায্যাৰ্থ ভারবাহক লোক ও রসদাদি যুদ্ধোপকরণ দিবার নিমিত্ত দেশবাসী হিন্দু ও মোসলমানদিগকে নানা প্রকার কষ্ট দিতেন। দাস যোদ্ধৃগণের প্রতাপে বন্যজাতি সকল পরাভূত ও নিহত হইয়া দেশ যখন সুশাসনাধীন হইল, তখন দাসদিগের আর যুদ্ধকার্য্যে থাকার প্রয়োজন রহিল না। নবাব সেনাপতি ও লস্করদিগকে ভূসম্পত্তি পুরস্কার দিয়া
৩৭. "ক্ষত্রিয়াৎ বৈশ্য কন্যায়াং মানিষ্যসা চ সম্ভবঃ ” পরশুরাম সংহিতা ।
Sb. 'According to their own account, the Das were originally a war like race of
Bengal. The Report on the census of Assam. 1901.
| 27. \రిసి. u BBB BBBBB BBBDD
স্থাপনের পূৰ্ব্বেই বলিতে হয়। এস্থলে মুর্শিদাবাদ নামটি সম্ভবতঃ ভ্রমতঃ প্রদত্ত হইতে পাবে।

		 এই পাতা শেষ সম্পাদিত হয়েছে ০২:৩৫টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

